Інфармацыйная гадзіна
Тэма: 73 гады пад знакам Перамогі
Мэта: узнаўленне  ведаў  аб ваенных падзеях на тэрыторыі Беларусі ў гады Вялікай Айчыннай вайны

Задачы: 

· дапамагчы вучням адчуць веліч подзвігу людзей ваеннага пакалення, іх веру ў перамогу дабра і справядлівасці на Зямлі; 

· нагадаць асноўныя падзеі Вялікай Айчыннай вайны; 

· паказаць неабходнасць ушанавання памяці загінуўшых на вайне; 

· выхоўваць павагу і увагу да ветэранаў і ўдзельнікаў Вялікай Айчыннай вайны.

Ход урока
І. Арганізацыйны пачатак урока

- Псіхолага-педагагічная падрыхтоўка
ІІ. Увядзенне ў тэму
Зямля мая! Люблю твае абшары,
Пяшчотны гоман рэчак i лясоў,
Такога цуду не уявiш ў мары,
Як дзiўны цуд птушыных галасоў.
                                                                                Анатолій Балуценка
· А зараз давайце ўзгадаем, як называецца наша краіна?

· Колькі абласцей?

· З якімі краінамі мяжуе?

Каб праверыць правільнасць вашых адказаў паглядзім відэасюжэт.
(Відэаролік пра Беларусь 1:28-інтэрнэт)

· Давайте падбяром прыметнікі да слова Беларусь.Якая яна? (Адказы вучняў)
· А яшчэ яна гераічная.. Як вы лічыце, чаму?

· Называюць яе і партызанскай.

Сапраўды, сёння мы радуемся мірнаму жыццю.Аднак трэба помніць, як яно здабыта. І таму тэма нашай класнай гадзіны “73 гады пад знакам Перамогі”
ІІІ. Работа па тэме

Гісторыя—скарбніца нашых учынкаў, сведка мінулага, прыклад і навучанне для цяперашняга, перасцярога для будучага.Пагартаем старонкі самай страшнай вайны

Год 1941...Чэрвень...Краіна жыла мірным жыццём, спадзеючыся, што полымя вайны, якое ўжо разгарэлася ў Еўропе, не закране нашу зямлю.Моладзь кружылася ў віхуры вальсу і кветак.Гучала музыка, чуўся шчаслівы смех...

                           Залпы гармат на граніцы

Пала на ўзмежак сасна.

Лязгат матораў

І скрозь бліскавіцы-

Так пачалася вайна.

          А.Астрэйка.Абаронцам Брэсцкай крэпасці.

(Расказ па карцінах на дошцы)
Наша Беларусь - рэспубліка-воін, рэспубліка-партызанка - паклала на алтар Перамогі больш за 2,2 мільёна чалавек. Мужнасць, гераізм праяўлялі нашы воіны на франтах і ў тыле ворага. У іх гонар па ўсёй Беларусі узведзены мемарыялы і помнікі: Хатынь, Курган славы, Брэсцкая крэпасць ... 
Больш за мільён жыхароў БССР ваявалі ў радах дзеючай арміі, сотні тысяч працавалі ў савецкім тыле. За гераізм і мужнасць больш за 300 тысяч беларусаў былі ўзнагароджаны ордэнамі і медалямі. 

Важнай падзеяй у жыцці краіны стала адкрыццё  Беларускага дзяржаўнага музея гісторыі Вялікай Айчыннай вайны ў Мінск  2 ліпеня 2014 года.
Партызаны Любаншчыны таксама гераічна змагаліся на нашу незалежнасць. 
· Любанскі край – гэта гасцінны, дробразычлівы, сумленны народ;

                            гэта прыгожыя, мілыя сэрцу краявіды;

                            гэта партызанскі край.

· Чаму Любаншчыну называюць партызанскім краем?

· У нашым раёне ёсць своеасаблівае месца- сведка падзей мінулых дзесяцігоддзяў, жахлівага часу вайны. 
Востраў Зыслаў
Сл. С. Квіткевіча Муз. М. Шагава

Шамацяць бесклапотна сасонкі, 
Дуб калыша сівой барадой. 
Мы гісторыі слаўнай старонкі 
Перагорнем яшчэ раз з табой. 
Тут калісьці даўно партызаны 
Баранілі ад ворагаў край. 
3 той бядою навекі звязаны 
Пераможны і радасны май.

Тут былі спаконвечна балоты: 
Прападзеш — і не знойдуць сляды, 
Ды з "вялікай зямлі" самалёты 
Прыляталі начамі сюды. 
Тут штодзённа мацнеў "Кліч Радзімы 
Тут мужнеў дзёрскі голас "Звязды". 
I ўтрывожныя леты ды зімы 
Тут свабода лунала заўжды.

Партызанскай сцяжынаю рушым 
I сям-там бачым мы напамін: 
Тут калісьці закладвала вушы 
Ад разрываў снарадаў і мін. 
Колькі тых, хто не прыйдзе ніколі 
Да каханых і родных сваіх... 
I застылі, бы варта, таполі 
Над магіламі ціхімі іх.
Усё менш і менш застаецца з намі удзельнікаў той страшнай вайны. І мы, пакаленні, якія не ведалі смерці, павінны памятаць, шанаваць, ганарыцца і быць дастойнымі іх подзвігу. 

Памяць пра вайну - у сэрцах кожнага з нас. Яе агонь сагравае, абпальвае, загартоўвае душу. Не нам, а бацькам і дзядам нашым выпала суровае салдацкае жыццё. Але ўвесь час яны думалі пра нас - дачок, сыноў і ўнукаў, што чакалі іх дома і яшчэ не народжаных. Перад імі - героямі, якія выжылі і загінулі, мы ў вялікім абавязку. І няма ў нас іншага спосабу аддаць гэты доўг, як жыць годна, не крывіць душой, шчыра працаваць і вучыцца. ... Не можа быць тэрмінаў у нашай памяці.
· Як напамін аб незалежнасці нашай краіны з’яўляюцца яе сімвалы: Дзяржаўны Герб, Дзяржаўны сцяг, Дзяржаўны гімн. Якія змены адбыліся ў выяве сцяга?
· Спадзяюся. Што ведаеце, што ў Мінску ёсць плошча Дзяржаўных сімвалаў. 

· Вы ўсе ведаеце Гімн? Калі ён гучыць, што неабходна рабіць. Калі ён гучыць? (спяваюць Гімн)
· Ветэраны і ўдзельнікі вайны, і кожны грамадзянін нашай краіны ведае, павінен ведаць, якой цаной нам дасталася незалежнасць (мы жывём у незалежнай краіне і маем свае Дзяржаўныя сімвалы), паважаць  тых, хто прайшоў праз пекла вайны, выжыў і захаваў лепшыя чалавечыя якасці—дабрыню, міласэрнасць, шчодрасць у той час, калі здавалася б выжыць сярод шквальнага агню, не страціць розум пасля перажытага і ўбачанага проста немагчыма. Аднак сіла чалавечага духу аказалася мацнейшай за метал і агонь.Мы незалежныя! 73 гады прайшло з тога моманту, але раны, астаўленныя вайной будуць яшчэ доўга-доўга крываточыць! 
